КОМИ РЕСПУБЛИКАЛÖН ОЛАНПАС
«Коми Республикаын гӧгӧртас видзöмын йитöдъяс ладмöдöм йылысь» Коми Республикаса Оланпаслöн 3 статьяӧ вежсьöмъяс пыртöм йылысь
Примитöма Коми Республикаса

Каналан  Сöветöн 


2012 вося лӧддза-номъя тöлысь 18 лунö
1 статья. Пыртны «Коми Республикаын гӧгӧртас видзöмын йитöдъяс ладмöдöм йылысь» Коми Республикаса Оланпаслöн 3 статьяӧ (Коми Республикаса канму власьт органъяслöн индöд-тшöктöмъяс, 2006,  1 №, 4183 ст.; 9 №, 4554 ст.; 2009, 16 №,  265 ст.;  41 №,  764 ст.; 2010,  6 №,  82 ст.; 2011,  47 № , 1338 ст. ; 2012,  6 № , 145 ст.;  34 №,  783 ст.;  51 №,  1160 ст.) татшӧм вежсьӧмъяс:
 1 юкӧнӧ:

1) содтыны татшӧм сюрӧса 11 пункт:

''11) республикаса тӧдчанлуна торйӧн ёна видзан вӧр-ва мутасъяс артмӧдӧм,  республикаса тӧдчанлуна  торйӧн ёна видзан вӧр-ва мутасъяс котыртан да уджалан юкӧнын канмусянь веськӧдлӧм, татшӧм мутас видзӧм да  вӧдитчӧм бӧрся видзӧдӧм;'';

2) 3 пункт гижны тадзи:
 ''3) торйӧн ёна видзан вӧр-ва мутасъяс йылысь Россия Федерацияса оланпастэчас серти ывлавывса паркъяс артмӧдӧм йылысь решение примитӧм да ывлавывса паркъяс йылысь положение вынсьӧдӧм;'';

3) содтыны татшӧм сюрӧса 31 пункт:

''31) республикаса кипод увса канму вӧр-ва заказникъяслӧн дирекцияяслысь  кипод увсӧ да сьӧм сетан пӧрадоксӧ  индӧм;'';

4) 4 пунктӧ содтыны ''республикаса тӧдчанлуна вӧр-ва памятникъяслысь мудор вынсьӧдӧм да мутас торйӧн ёна видзан режим индӧм''  кывъяс;

5) содтыны татшӧм сюрӧса  71 да 72 пунктъяс:

'' 71)  федеральнӧй оланпастэчас серти бурдӧдан да дзоньвидзалун  бурмӧдан местаясса да республикаса да меставывса тӧдчанлуна курортъясса кытшъяслы  санитарнӧй да горно-санитарнӧй видзан пӧрадоксӧ да налӧн удж режимлысь аслыспӧлӧслунсӧ  индӧм;

72) Коми Республикаын  федеральнӧй тӧдчанлуна важысянь вӧр-ва озырлунӧн вӧдитчан мутасъяс лӧсьӧдӧм сӧгласуйтӧм;''.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь 

2013 вося лӧддза-номъя тӧлысь 24 лун

